
కుంతలాధీశుఁ గంటివా కుందరదన, వదనఘూర్ణితపూర్ణిమావరనఖేందు

మందగమనాద్వయీధూయమాన చమర, వాలహేలాచలత్కచవ్రాతుఁ డితడు.



	 







	క.	
అహితమహీతలధవజవ, సహితాహవమహితబాహు జయధూర్వహు నా

గ్రహగహనదవదహనునిన్, మహామహునిఁ గంటె వీని మహిళాదహళున్.



	 







	సీ.	
అకళంకవరపంకహరిణాంకహైమాంబుగంధసారమువాఁడు సింధునృపుఁడు

నృగణాభినుతశోభి మృగనాభిశాదంపుగీరునామమువాఁడు కేరళుండు

ఫణిబృందకురువిందమణికుండలయుతంపుసిగతాయెతులవాఁడు మగధరాజు

కటిబద్ధపరిశుద్ధపటనద్ధకాంచనత్సరుకఠారమువాఁడు దహళనృపతి

మంజుహురుముంజి ముక్తానురంజిచరణ, కంజమంజీరరుచివాఁడు కాశమహిమ

కుంజరుఁడు మంజులామోదమంజులాగ్ర, కబరికావిభ్రమమువాఁడు గౌళవిభుఁడు.



	 







	సీ.	
హిమభానుమేనల్లుఁ డితనిలావణ్యంబు దలఁచిన మశకమాత్రమ్ము సుమ్ము

శతపత్రదాయాదుఁ డీతనితేజంబు ముందరను ఖద్యోతమాత్రమ్ము సుమ్ము

చతురాననబ్రహ్మ యితని పొక్కిటి తామరకుఁ బరాగాణుమాత్రమ్ము సుమ్ము

నిఖిలప్రపంచంబు నిక్క మీతనిడొక్క ప్రక్కకు నొతుకుమాత్రమ్ము సుమ్ము

మనుపఁ బుట్టింపఁ ద్రుంప సమర్థుఁ డీవి, భుండు పదియాఱువేలాఁడుపిండు సుమ్ము

మిండఱికమునఁ గడముట్టకుండుమనసు, వాఁడు వీఁ డమ్మ యదువంశవల్లభుండు.



	 







	సీ.	
అనిరుధ్ధుఁ గంటినా యనిరుధ్ధబలశాలి బాణకన్యాబహిఃప్రాణ మితఁడు

బలభద్రుఁ గంటివా కలభద్రఢిమసారు రేవతీగుణవతీజీవ మితఁడు

ప్రద్యుమ్ను గంటివా ప్రద్యుమ్నకేయూరు రతికథాశ్రుతివిధారసికుఁ డితఁడు

సాంబునిఁ గంటివా కంబునిభగ్రీవు లక్షణాబ్జేక్షణాపక్ష మితఁడు

సాత్యకి యితండు కంటివా సత్యకీర్తి, నర్తకీహస్తగళితసంతానసూన

మంజకీకారితానంతమండలాంత, తారకుఁడు శౌరితమ్ముఁ డో తరళనయన.



	 







	గీ.	
అనుచుఁ దోడెచ్చరించఁ గల్గొనుచురాఁగఁ, గనినివినియెఱుంగని విలాస -----

పొచ్చ మించుక లేని యమ్మచ్చెకంటి, యచ్చెరువు నొంది మెచ్చె రాజచ్ఛటంబు.



	 







	క.	
పాంచాలీచంచన్మణి, పాంచాలీకనదురోజపాళింజోళిం

బాంచాలీకృతకుకురా, ట్చంచలదృక్పంచరీకచయము చరించెన్.



	 







	సీ.	
జడదగుల్ కొనుచూపు జలదాంతచంచల యలనవ్వుచూడ్కి వెన్నెల----

కెమ్మోవిపై దృష్టి  కెంపుతో నీలంబు కుచయుగాపాంగంబు కుధరతమము

మెఱుఁగారు పైవీక్ష మిహిరజాంబుచరంబు వలుదపొక్కిన ది-----

జఘనావలోకంబు జగతినాఁటినయమ్ము చరణకటాక్షంబు జలజభృంగి

		 ఈ పేజీలో చివరి మార్పు 26 ఫిబ్రవరి 2022న 07:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

